Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ioseba Eceolaza Latorre jaunak aurkeztutako galdera, Nafarroako errepideetan gatza botatzearen ondorio kaltegarriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Ioseba Eceolaza Latorrek, Legebiltzarreko Erregelamenduaren babesean, honako galdera hau aurkeztu du, Nafarroako Gobernuko kontseilari eskudunak idatziz erantzun dezan.

Nafarroako errepideetan botatzen den gatzari buruzko galdera.

1. Kontuan hartu al dira errepideetan gatza botatzeak dituen ondorio kaltegarriak ingurumenarentzat, animalientzat eta autoentzat?

2. Aztertu al da gatza ez den beste zerbait erabiltzeko aukera?

Iruñean, 2009ko abenduaren 11n

Foru parlamentaria: Ioseba Eceolaza Latorre

